
«Պետական կառավարչական հիմնարկների մասին» Հայաստանի Հանրապետու​թյան օրենքի 11-րդ հոդվածի 1-ին մասին Հայաստանի Հանրապետության կառավարությունը որոշում է. 

1. Հայաստանի Հանրապետության արտակարգ իրավիճակների նախարարու​թյան աշխատակազմի ներքին աուդիտի վարչության ռեեստրի վարման և վերահսկողության բաժնի վերակազմակերպման միջոցով ստեղծել Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալություն` առանձնացված ստորաբաժանման կարգավիճակով:
2. Հաստատել`

 1)  Հայաստանի Հանրապետության արտակարգ իրավիճակների նախարարու​թյան աշխատակազմի հավատարմագրման և լիցենզավորման գործակալության կանո​նա​դրությունը` համաձայն N 1 հավելվածի.

2) Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության կառուցվածքը` համաձայն N 2 հավելվածի:
 3. Հայաստանի Հանրապետության կառավարության 2008 թվականի մայիսի 15-ի «Հայաստանի Հանրապետության արտակարգ իրավիճակների նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության արտակարգ իրավիճակների նախարարության կանոնադրությունը և աշխատակազմի կառուցվածքը հաստատելու մասին» N 531-Ն որոշման մեջ կատարել հետևյալ լրացումները և փոփոխությունը.

1) որոշման  N 1 հավելվածում`
ա. 7-րդ կետի 20-րդ ենթակետը «հրդեհային» բառից հետո լրացնել «և տեխնիկական անվտանգության» բառերով.
բ. լրացնել հետևյալ բովանդակությամբ նոր  «20.1» ենթակետով`

«20.1) պայթուցիկ նյութերի, պայթեցման սարքավորումների առևտրի և պայթեցման աշխատանքների կատարման լիցենզիաների տրամադրումը.».

2) որոշման N 2 հավելվածի «II Առանձնացված ստորաբաժանումներ» բաժնում
ա. «Պետական հրդեհային տեսչություն» բառերը փոխարինել «Պետական հրդեհային և տեխնիկական անվտանգության տեսչություն» բառերով
բ. լրացնել «Հավատարմագրման և լիցենզավորման գործակալություն» տողով: 

4. Սահմանել, որ Հայաստանի Հանրապետության արտակարգ իրավիճակների նախարարության աշխատակազմի կառուցվածքային ստորաբաժանում հանդիսացող Ներքին աուդիտի վարչությունը կարող է ունենալ առնվազն 6 հաստիքային միավոր:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
Հավելված N 1

Հայաստանի Հանրապետության կառավարության 2011 թվականի 

հուլիսի N      -Ն որոշման

 ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ՀԱՎԱՏԱՐՄԱԳՐՄԱՆ  ԵՎ
  ԼԻՑԵՆԶԱՎՈՐՄԱՆ ԳՈՐԾԱԿԱԼՈՒԹՅԱՆ
I. ԸՆԴՀԱՆՈՒՐ ԴՐՈՒՅԹՆԵՐ
1. Հայաստանի Հանրապետության արտակարգ իրավիճակների նախարարության (այսուհետ` Նախարարություն) աշխատակազմի հավատարմագրման և լիցենզավորման գործակալությունը (այսուհետ` Գործակալություն) նախարարության աշխատակազմի առանձնացված ստորաբաժանում է որն օրենքով և Հայաստանի Հանրապետության օրենսդրությամբ նախատեսված դեպքերում մատուցում է ծառայություններ իրեն վերապահված գործառույթների բնագավառում` հանդես գալով Հայաստանի Հանրապետության անունից:

2. Գործակալությունն ստեղծվում, վերակազմակերպվում և նրա գործունեությունը դադարեցվում է Հայաստանի Հանրապետության կառավարության որոշմամբ: Գործակալությունը գործում է իր կանոնադրության համաձայն, որը Հայաստանի Հանրապետության արտակարգ իրավիճակների նախարարի (այսուհետ` Նախարար) ներկայացմամբ, հաստատում է Հայաստանի Հանրապետության կառավարությունը:

3. Գործակալության լիազորությունները սահմանվում են օրենքով, Հայաստանի Հանրապետության միջազգային պայմանագրերով, Հայաստանի Հանրապետության Նախագահի հրամանագրերով, կարգադրություններով և Հայաստանի Հանրապետության կառավարության որոշումներով:

4. Գործակալությունն իր գործունեությունն իրականացնում է Հայաստանի Հանրապետության օրենսդրությանը համապատասխան:

5. Գործակալությունն օրենքով կամ այլ իրավական ակտերով նախատեսված դեպքերում իրավասու է Հայաստանի Հանրապետության անունից ձեռք բերելու և իրականացնելու գույքային ու անձնական ոչ գույքային իրավունքներ, կրելու պարտականություններ, դատարանում հանդես գալու որպես հայցվոր կամ պատասխանող:

6. Գործակալությունն ունի Հայաստանի Հանրապետության զինանշանի պատկերով և գործակալության հայերեն անվանմամբ կլոր կնիք, ձևաթղթեր, խորհրդանիշ և այլ անհատականացման միջոցներ:

II. ԳՈՐԾԱԿԱԼՈՒԹՅԱՆ ՆՊԱՏԱԿՆԵՐԸ ԵՎ ԽՆԴԻՐՆԵՐԸ
7. Գործակալության նպատակն արտադրական վտանգավոր օբյեկտների ռեեստրի վարման, տեխնիկական անվտանգության փորձաքննություն իրականացնող անձանց հավատարմագրման, հաշվառման, ինչպես նաև լիցենզավորման որակյալ ծառայությունների մատուցումն է:

8. Գործակալության խնդիրներն են`

1) արտադրական վտանգավոր օբյեկտների գրանցումը և հաշվառումը պետական ռեստրում.

2) տեխնածին վթարների վերաբերյալ տեղեկությունների հաշվառումը և վերլուծումը.

3) արտադրական վտանգավոր օբյեկտի ռիսկի վերլուծումը և գնահատումը` ըստ վտանգավորության աստիճանի դասակարգելու նպատակով,

4) արտադրական վտանգավոր օբյեկտներում տեխնիկական անվտանգության վի​ճակի փաստաթղթային դիտարկումը, վերլուծումը, դրա հիման վրա ամփոփ տեղեկատ​վու​թյան կազմումը և տրամադրումը նախարարությանը.

5) տեխնիկական անվտանգության փորձաքննություն իրականացնող անձանց հա​վա​​տարմագրման ապահովումը և հավատարմագրված անձանց հաշվառումը.

6) փրկարարական կազմավորումների գրանցամատյանի վարումը, 

7) նախարարությանը վերապահված լիցենզավորման գործընթացների իրակա​նա​ցումը:

                             III. ԳՈՐԾԱԿԱԼՈՒԹՅԱՆ ԳՈՐԾԱՌՈՒՅԹՆԵՐԸ
9. Գործակալությունն իր նպատակների և խնդիրների իրականացման համար Հայաստանի Հանրապետության օրենսդրությամբ սահմանված կարգով իրականացնում է հետևյալ գործառույթները`

1) արտադրական վտանգավոր օբյեկտների ռեեստրի վարումը.

2) տեխնածին վթարների, մահացու և ծանր ելքով արտադրական դժբախտ դեպքերի հաշվառումը. 

3) լիցենզիաներ և հավատարմագրեր տալու, դրանց գործողության ժամկետի երկարաձգման, վերաձևակերպման, գործողության կասեցման և դադարեցման հետ կապված գործողությունների իրականացումը.

4) լիցենզավորման պարտադիր պահանջների ու պայմանների փոփոխման և արդիականացման վերաբերյալ առաջարկություններ ներկայացնելը.

5) նախարարությանը վերապահված լիցենզավորման և հավատարմագրման գործընթացի փաստաթղթաշրջանառության իրականացում, այդ թվում` լիցենզավորման և հավատարմագրման համար ներկայացված հայտերի ու բոլոր տեսակի անհրաժեշտ փաստաթղթերի ընդունում, հաշվառում և մուտքագրում.

6) իրականացնում է լիցենզավորված սուբյեկտների մասին տեղեկությունների հաշվառումը, վերլուծությունը.

7) իրականացնում է հավատարմագրված անձանց հաշվառումը.

8) փրկարարական կազմավորումների գրանցամատյանի վարումը, այդ նպատակով օրենսդրությամբ սահմանված կարգով տեղեկատվության ստացումը, հաշվառումը.

9) «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի 14-րդ հոդվածով սահմանված տեղեկատվության ստացումը, ամփոփումը և ներկայացումը նախարարությանը:                                                                               

IV. ԳՈՐԾԱԿԱԼՈՒԹՅԱՆ ԿԱՌԱՎԱՐՈՒՄԸ
10. Գործակալությունը կառավարում է նախարարը: Գործակալության անմիջական ղեկավարումն իրականացնում է գործակալության պետը, որը պաշտոնի է նշանակվում և ազատվում «Քաղաքացիական ծառայության մասին» ՀՀ օրենքով սահմանված կարգով:
11. Իր գործունեության ընթացքում գործակալության պետն առաջնորդվում է Հայաստանի Հանրապետության Սահմանադրությամբ, Հայաստանի Հանրապետության օրենքներով, նախարարության և սույն կանոնադրություններով, ինչպես նաև այլ իրավական ակտերով ու Հայաստանի Հանրապետության միջազգային պայմանագրերով:

12. Գործակալության պետը պատասխանատու է գործակալության կողմից  մատուցվող ծառայությունների որակի համար, ինչպես նաև դրանց` օրենքների և այլ իրավական ակտերի համապատասխանության համար:

13. Գործակալության պետը հաշվետու է Հայաստանի Հանրապետության վարչապետին,նՆախարարին, նախարարի` գործակալության գործունեությունը համակարգող համապատասխան տեղակալին, իսկ քաղաքացիական ծառայության մասին օրենսդրությամբ նախատեսված դեպքերում` նաև Նախարարության աշխատակազմի ղեկավարին:

14. Գործակալության պետը`

1) ղեկավարում է գործակալության ընթացիկ գործունեությունը, պատասխանատու է գործակալության առջև դրված խնդիրների ու գործառույթների իրականացման համար.

2) նախարարին կամ նախարարի տեղակալին է ներկայացնում է առաջարկություններ օրենքով, այլ իրավական ակտերով և սույն կանոնադրությամբ նախատեսված գործունեության բնագավառի, նպատակների և խնդիրների վերաբերյալ.

3) իր իրավասության սահմաններում արձակում է կարգադրություններ ու տալիս ցուցումներ, առանց լիազորագրի հանդես է գալիս Հայաստանի Հանրապետության և գործակալության անունից, ինչպես նաև տալիս է գործակալության անունից հանդես գալու լիազորագրեր, այդ թվում` նաև վերալիազորման իրավունքով լիազորագրեր.

4) իր իրավասության սահմաններում նախարարության աշխատակազմի ղեկավարին ներկայացնում է առաջարկություններ գործակալության աշխատողների նկատմամբ խրախուսանքի կամ կարգապահական տույժի միջոցների կիրառման վերաբերյալ.

5) նախարարին և նրա համապատասխան տեղակալին, նախարարության աշխատակազմի ղեկավարին պարբերաբար ներկայացնում է տեղեկատվություն գործակալության կողմից իրականացվող աշխատանքների ընթացքի մասին.

6) ապահովում է Նախարարի և նախարարության աշխատակազմի ղեկավարի հրամանների, հանձնարարականների, ցուցումների ու առաջադրանքների կատարումը և զեկուցում է արդյունքների մասին.

7) նախարարության և սույն կանոնադրություններին համապատասխան, իր իրավասությունների շրջանակներում, սահմանում է գործակալության կառուցվածքային ստորաբաժանումների ու տարածքային մարմինների իրավասությունները.

8) իր իրավասությունների շրջանակներում սահմանում է աշխատանքի բաշխումն իր տեղակալների միջև.

9) լսում է գործակալության կառուցվածքային ստորաբաժանումների գործունեության մասին հաշվետվությունները, քննարկում է դրանց գործունեության ստուգման արդյունքները.

10) վերահսկողություն է իրականացնում գործակալության կառուցվածքային ստորաբաժանումների օգտագործմանը հանձնված պետական սեփականության պահպանության նկատմամբ.

11) նախարարին և նախարարության աշխատակազմի ղեկավարին ներկայացնում է առաջարկություններ գործակալության կառուցվածքի և աշխատողների թվի, ինչպես նաև գործակալության խորհրդակցական մարմիններ ստեղծելու վերաբերյալ.

12) իր լիազորության սահմաններում համագործակցում է պետական կառավարման, տեղական ինքնակառավարման և այլ մարմինների հետ.

13) իրականացնում է օրենքով, այլ իրավական ակտերով և սույն կանոնադրությամբ նախատեսված այլ լիազորություններ: 

15. Գործակալության պետի բացակայության դեպքում գործակալության պետի փոխարնումն իրականացվում է քաղաքացիական ծառայությաան մասին ՀՀ օրենսդրությամբ սահմանված կարգով: 
V. ԳՈՐԾԱԿԱԼՈՒԹՅԱՆ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ
16. Օրենքով, այլ իրավական ակտերով, նախարարության և սույն կանոնադրություններով գործակալությանը վերապահված լիազորությունների լիարժեք ու արդյունավետ իրականացումը, ինչպես նաև քաղաքացիական իրավահարաբերություններին նրա մասնակցությունն ապահովում է Նախարարության աշխատակազմը:

17. Գործակալությունն ունի կառուցվածքային ստորաբաժանումներ: 
18. Գործակալության աշխատողները քաղաքացիական ծառայողներ են:

19. Գործակալության վերակազմակերպման և նրա գործունեության դադարման կարգն ու պայմանները սահմանվում են օրենքով և այլ իրավական ակտերով:

Հավելված N 2

Հայաստանի Հանրապետության կառավարության 2011 թվականի 

հուլիսի N       -Ն որոշման

Կ Ա Ռ ՈՒ Ց Վ Ա Ծ Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ
 ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ՀԱՎԱՏԱՐՄԱԳՐՄԱՆ ԵՎ
 ԼԻՑԵՆԶԱՎՈՐՄԱՆ ԳՈՐԾԱԿԱԼՈՒԹՅԱՆ
                            ԿԱՌՈՒՑՎԱԾՔԱՅԻՆ ՍՏՈՐԱԲԱԺԱՆՈՒՄՆԵՐ
1. Հավատարմագրման  բաժին:
2. Լիցենզավորման  բաժին:

ՀԻՄՆԱՎՈՐՈՒՄ

«Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալություն ստեղծելու, Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության կանոնադրությունն ու կառուցվածքը հաստատելու և Հայաստանի Հանրապետության կառավարության 2008 թվականի մայիսի 15-ի N531-Ն որոշման մեջ լրացումներ ու փոփոխություն կատարելու մասին» Հայաստանի Հանրապետության կառավարության որոշման նախագծի
  Անհրաժեշտությունը.

«Տեխնիկական անվտանգության ապահովման պետական կարգավորման մասին» Հայաստանի Հանրապետության  օրենքում 22.12.2010թ. ՀՕ-32-Ն օրենքով կատարված փոփոխությունների կիրարկումը և Հայաստանի Հանրապետության վարչապետի 2011 թվականի մարտի 25-ի N235-Ն որոշմամբ հաստատված ցանկով նախատեսված միջոցառումների կատարումն ապահովելու նպատակով ՀՀ կառավարության աշխատակազմի քննարկմանն է ներկայացվել  «Հայաստանի Հանրապետության կառավարության 2005 թվականի դեկտեմբերի 29-ի N2334-Ն, 2006 թվականի ապրիլի 13-ի N488-Ն և 2006 թվականի փետրվարի 16-ի N302-Ն որոշման մեջ փոփոխություններ կատարելու մասին» ՀՀ կառավարության որոշումների նախագծերը:
Նախագծերը քննարկվել են ՀՀ կառավարության աշխատակազմում և ՀՀ վարչապետի 2011 թվականի մայիսի 16-ի N02/11.1/7727-11 հանձնարարականով հանձնարարվել է լրամշակել նախագծերը: Նախագծերի լրամշակման արդյունքում պետք է ապահովվի «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի 17-րդ հոդվածի 1-ին մասի ե), զ), իզ) կետերով, «Փրկարար ուժերի և փրկարարի կարգավիճակի մասին» Հայաստանի Հանրապետության օրենքի 19-րդ հոդվածի 2-րդ մասով, «Լիցենզավորման մասին» Հայաստանի Հանրապետության օրենքի 8-րդ հոդվածի 2-րդ մասով և 43-րդ հոդվածի 2-րդ մասի աղյուսակի 2-րդ կետով նախատեսված պահանջների կատարումը` ծառայություն մատուցող համապատասխան առանձնացված ստորաբաժանման միջոցով:
Ընթացիկ իրավիճակը և խնդիրները.

Մինչ Օրենքի ուժի մեջ մտնելը նախկինում գործող օրենքով հավատարմագրումը, հավատարմագրված անձանց հաշվառումը, ռեեստրի վարումը և մի շարք այլ գործառույթներ իրականացնում էր «Տեխնիկական անվտանգության ազգային կենտրոն» ՊՈԱԿ-ը: Օրենքում կատարված փոխությունների և լրացումների արդյունքում «Տեխնիկական անվտանգության ազգային կենտրոն» ՊՈԱԿ-ի գործառույթների մի մասը վերապահվել է լիազոր մարմնին` ՀՀ արտակարգ իրավիճակների նախարարությանը: Մասնավորապես. հավատարմագրված անձանց հաշվառումը, ռեեստրի վարումը, արտադրական վտանգավոր օբյեկտներում տեղի ունեցած տեխնածին վթարների, արտադրական դժբախտ դեպքերի տեխնիկական քննությունը և մի շարք այլ գործառույթներ պետք է իրականացնի լիազոր մարմինը: Պայթուցիկ նյութերի, պայթեցման սարքավորումների առևտրի և պայթեցման աշխատանքների կատարման լիցենզիայի տրամադրման, փրկարարական կազմավորումների գրանցամատյանի վարման իրավասությունները նույնպես վերապահված են Նախարարությանը: Սակայն ներկայումս ՀՀ արտակարգ իրավիճակների նախարարությունն այդ գործառույթների իրականացումն ապահովում է տարբեր ստորաբաժանումների և պետական ոչ առևտրային կազմակերպությունների կողմից: 

Կարգավորման նպատակը և բնույթը.

Սույն նախագծի նպատակը «Տեխնիկական անվտանգության ապահովման պետական կարգավորման մասին», «Փրկարար ուժերի և փրկարարի կարգավիճակի մասին» և «Լիցենզավորման մասին» Հայաստանի Հանրապետության օրենքներով Նախարարությանը վերապահված իրավասությունների իրականացման ապահովումն է` ծառայություններ մատուցող մեկ առանձնացված ստորաբաժանման միջոցով:

Այդ նպատակով սույն նախագծով ստեղծվում է Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալություն, հաստատվում է այդ գործակալության կանոնադրությունն ու կառուցվածքը:  
Նախագծի մշակման գործընթացում ներգրավված ինստիտուտները և անձինք.

       Նախագծի մշակման գործընթացում ինստիտուտներ և այլ անձինք չեն ներգրավվել:

Ակնկալվող արդյունքը. 
Նախագծի ընդունմամբ ՀՀ ԱԻՆ աշխատակազմում կստեղծվի գործակալություն, որը կմատուցի Օրենքով լիազոր մարմինին վերապահված գործառույթների ապահովմանն ուղղված ծառայություններ և <<Լիցենզավորման մասին>> ՀՀ օրենքի 43-րդ հոդվածով նախատեսված անվտանգության բնագավառի` պայթուցիկ նյութերի, պայթեցման սարքավորումների առևտրի և պայթեցման աշխատանքների կատարման լիցենզիայի տրամադրման աշխատանքները:
ՏԵՂԵԿԱՆՔ N 1
«Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալություն ստեղծելու, Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության կանոնադրությունն ու կառուցվածքը հաստատելու եվ Հայաստանի Հանրապետության կառավարության 2008 թվականի մայիսի 15-ի N531-Ն որոշման մեջ լրացումներ ու փոփոխություն կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության այլ իրավական ակտերում փոփոխությունների և լրացումների կատարման անհրաժեշտության մասին
«Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալություն ստեղծելու, Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության կանոնադրությունն ու կառուցվածքը հաստատելու եվ Հայաստանի Հանրապետության կառավարության 2008 թվականի մայիսի 15-ի N531-Ն որոշման մեջ լրացումներ ու փոփոխություն կատարելու մասին» Հայաստանի Հանրապետության կառավարության որոշման նախագծի ընդունումն անհրաժեշտություն է առաջացնում`

1. փոփոխություն կատարել Հայաստանի Հանրապետության վարչապետի 1998 թվականի նոյեմբերի 6-ի «Պետական կառավարման մարմինների առավելագույն թվաքանակ և ղեկավարների տեղակալների թվաքանակ սահմանելու մասին» N 620 որոշման 1-ին կետով հաստատված հավելվածի 33.2-րդ կետում` Հայաստանի Հանրապետության արտակարգ իրավիճակների նախարարության աշխատակազմի թվաքանակում նախատեսել հավատարմագրման և լիցենզավորման գործակալություն` 13 հաստիքով (գործակալության պետ-1, բաժնի պետ-գործակալության պետի տեղակալ-1, բաժնի պետ-1, գլխավոր մասնագետներ-3, առաջատար մասնագետներ-4, առաջին կարգի մասնագետներ-3): Այս հաստիքներից` 
1) 4-ը Ներքին աուդիտի վարչության վերակազմակերպվող ռեեստրի վարման և վերահսկողության բաժնի հաստիքներն են.

2) 9-ը «Տեխնիկական անվտանգության ազգային կենտրոն» պետական ոչ առևտրային կազմակերպությանը Հայաստանի Հանրապետության պետական բյուջեով արտադրական վտանգավոր օբյեկտների ռեեստրի վարման, հավատարմագրված անձանց, տեխնածին վթարների, մահացու և ծանր ելքով արտադրական դժբախտ դեպքերի հաշվառման, արտադրական վտանգավոր օբյեկտի ռիսկի վերլուծման և գնահատման, արտադրաման վտանգավոր օբյեկտների փորձաքննության համար հատկացվող միջոցներն ուղղել Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության պահպանմանն ուղղվող ֆինանսական միջոցների օգտագործման արդյունքում ստեղծվող, ավելացվող հաստիքներն են:

2. փոփոխություններ և լրացումներ կատարել Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապահովող միջոցառումների և Հայաստանի Հանրապետության 2011 թվականի պետական բյուջեում վերաբաշխում կատարելու մասին» N 1748-Ն որոշման NN 1. 5, 10 և 11 հավելվածներում` «Տեխնիկական անվտանգության ազգային կենտրոն» պետական ոչ առևտրային կազմակերպությանը Հայաստանի Հանրապետության պետական բյուջեով արտադրական վտանգավոր օբյեկտների ռեեստրի վարման, հավատարմագրված անձանց, տեխնածին վթարների, մահացու և ծանր ելքով արտադրական դժբախտ դեպքերի հաշվառման, արտադրական վտանգավոր օբյեկտի ռիսկի վերլուծման և գնահատման, արտադրաման վտանգավոր օբյեկտների փորձաքննության համար հատկացվող միջոցներն ուղղել Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության պահպանմանն ուղղելու նպատակով:

Նշված նախագծերը ներկայացվում են սույն նախագծի հետ միասին:

ՏԵՂԵԿԱՆՔ N 2
«Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալություն ստեղծելու, Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության կանոնադրությունն ու կառուցվածքը հաստատելու եվ Հայաստանի Հանրապետության կառավարության 2008 թվականի մայիսի 15-ի N531-Ն որոշման մեջ լրացումներ ու փոփոխություն կատարելու մասին»  Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2011 թվականի պետական բյուջեում եկամուտների և ծախսերի մասով էական փոփոխությունների վերաբերյալ

Սույն նախագծի ընդունումը Հայաստանի Հանրապետության 2011թ. պետական բյուջեում ծախսերի և եկամուտների մասով փոփոխություններ չի առաջացնում:
ՏԵՂԵԿԱՆՔ
«Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալություն ստեղծելու, Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության կանոնադրությունն ու կառուցվածքը հաստատելու և Հայաստանի Հանրապետության կառավարության 2008 թվականի մայիսի 15-ի N531-Ն որոշման մեջ լրացումներ ու փոփոխություն կատարելու մասին>>  Հայաստանի Հանրապետության կառավարության որոշման նախագծի վերաբերյալ առարկությունների և առաջարկությունների մասին
	N
	Առարկության, առաջարկության հեղինակը
	Առարկության, առաջարկության բովանդակությունը
	Եզրակա-ցություն
	Կատարված փոփոխությունները

	1.
	Հայաստանի Հանրապետության ֆինանսների նախարարություն
	Չունի
	
	

	2.
	Հայաստանի Հանրապետության արդարադատության նախարար
	- Որոշման նախագծով հաստատվող հավելված 1-ի 9-րդ կետի 7-րդ ենթակետում անհրաժեշտ է հստակեցնել, թե որ իրավական ակտերով սահմանված ժամկետների մասին է խոսքը գնում:

- Որոշման նախագծով հաստատվող հավելված 1-ի 10-րդ կետում “նախարարը” բառից հետո անհրաժեշտ է լրացնել “ՀՀ վարչապետի համաձայնությամբ” բառերը` նկատի ունենալով ՀՀ կառավարության 2002թ. ապրիլի 18-ի “ՀՀ նախարարության, գործակալության, տեսչության օրինակելի կանոնադրությունների և կառուցվածքների մասին” թիվ 16 արձանագրային որոշման պահանջները:
	- Ընդունվել է.

- Ընդունվել է.


	- Հավելված 1-ի լրամշակված տարբերակի 9-րդ կետի 6-րդ ենթակետից հանվել են <<այլ իրավական ակտերով սահմանված>> բառերը.

- Հավելված 1-ի 10-րդ կետը “նախարարը” բառից հետո լրացվել է “Հայաստանի Հան-րապետության վարչապետի համաձայնությամբ” բառե-րով:

	3.
	Հայաստանի Հանրապետության արդարադատության նախարարի կողմից
	1. 1-ին կետի «, իսկ առանձին դեպքերում նաև» բառերը փոխարինել «և» բառով: 

2. 3-րդ կետի «Հայաստանի Հանրապետության 
	1. Ընդունվել է.

2. Ընդունվել է.
	1. 1-ին կետի «, իսկ առանձին դեպքերում նաև» բառերը փոխարինվել են «և» բառով.

2. 3-րդ կետի «ՀՀ միջազգային


	1
	2
	3
	4
	5

	
	2011 թվականի հուլիսի 21-ին, ժամը 13.55-ին կայացած ՀՀ կառավարության մշտապես գործող պետաիրավական նախարարական կոմիտեի նիստի ժամանակ տրված  առաջարկություններ
	միջազգային պայմանագրերով» բառերը գրել «օրենքով» բառից հետո, հանելով «, ինչպես նաև» բառերը.

3. 4-րդ կետից հանել «և այլ իրավական ակտերին» բառերը.

4. 5-րդ կետի «իրավունք ունի» բառերը փոխարինել «իրավասու է» բառերով.

5. 3-րդ գլխի վերնագրի «ԳՈՐԾԱՌՈՒՅԹՆԵՐԸ» բառը փոխարինել «ԼԻԱԶՈՐՈՒԹՅՈՒՆՆԵՐԸ» բառով.

6. հանել 9-րդ կետի 1-ին, 2-րդ և 3-րդ ենթակետերի սկզբի «ապահովում է» բառերը.

7. վերախմբագրել 14-րդ կետի 2-րդ ենթակետի «լիազորած պաշտոնատար անձին» բառերը.
	3. Ընդունվել է.

4. Ընդունվել է.

5.Չի ընդունվել 
6. Ընդունվել է.

7. Ընդունվել է.
	Պայմանագրերով» բառերը գրվել են «օրենքով» բառից հետո և հանվել են «, ինչպես նաև» բառերը.

3. 4-րդ կետից հանվել են «և այլ իրավական ակտերին» բառերը 

4. 5-րդ կետի «իրավունք ունի» բառերը փոխարինվել են «իրա​վա​սու է» բառերով 

5. քանի, որ ՀՀ կառավարության նիստի 18.04.2002թ N 16 արձանագրության 37-րդ կետով հաստատված որոշմամբ սահմանված են «Գործառույթներ» բառերը  

6. 9-րդ կետի 1-ին, 2-րդ և 3-րդ ենթակետերի սկզբից հանվել են «ապահովում է» բառերը.

 7. 14-րդ կետի 2-րդ ենթակետի «լիազորած պաշտոնատար անձին» բառերը փոխարինվել են «տեղակալին» բառով:








